
GLOBALLASHUV SHAROITIDA 
TALABA-YOSHLARNING 
INTELLEKTUAL 
MIGRATSIYADAGI O‘RNI

Eshonjonov Bobir Zafarjonovich
“Vatan” universiteti Ijtimoiy fanlar kafedrasi
katta o‘qituvchisi, pedagogika fanlari bo‘yicha falsafa doktori (PhD)

Annotatsiya: Globallashuv jarayonida talaba-yoshlarning intellektual migratsiyadagi o‘rni, uning ijtimoiy, iqtisodiy va 
madaniy ahamiyati tahlil qilinadi. Shuningdek, akademik mobillik, xalqaro ta’lim almashinuvi hamda “miya oqimi” jarayon-
larining yoshlar salohiyatiga ta’siri yoritilgan. Talaba-yoshlarning xorijiy ta’lim dasturlaridagi ishtiroki, kasbiy kompetensi-
yalarni rivojlantirishdagi o‘rni hamda milliy kadrlar salohiyatini mustahkamlashdagi ahamiyati ilmiy asosda bayon etilgan.

Kalit so‘zlar: globallashuv, intellektual migratsiya, talaba-yoshlar, akademik mobillik, miya oqimi, xalqaro ta’lim, innovat-
sion rivojlanish, kasbiy kompetensiya, ilmiy salohiyat, ta’lim migratsiyasi.
Abstract: The role of students and young people in intellectual migration under globalization conditions, as well as 
its social, economic, and cultural significance, is analyzed. The impact of academic mobility, international educational 
exchange, and the “brain drain” process on the potential of young people is also highlighted. The participation of students 
in foreign educational programs, their role in developing professional competencies, and their importance in strength-
ening national human resources are scientifically substantiated.

Key words: globalization, intellectual migration, students and youth, academic mobility, brain drain, international educa-
tion, innovative development, professional competence, scientific potential, educational migration.
Аннотация: Анализируется роль студенческой молодежи в интеллектуальной миграции в условиях глобализации, 
а также ее социальное, экономическое и культурное значение. Освещается влияние академической мобильности, 
международного образовательного обмена и процесса “утечки мозгов” на потенциал молодежи. Научно обосно-
ваны участие студентов в зарубежных образовательных программах, их роль в развитии профессиональных ком-
петенций, а также значение в укреплении национального кадрового потенциала.

Ключевые слова: глобализация, интеллектуальная миграция, студенческая молодежь, академическая мобиль-
ность, утечка мозгов, международное образование, инновационное развитие, профессиональная компетент-
ность, научный потенциал, образовательная миграция.

KIRISH
Intellektual migratsiya zamonamizning eng muhim jarayonlaridan biri bo‘lib, u talabalar va mutaxas-

sislarning o‘z bilim hamda ko‘nikmalarini yangi mamlakatlarga olib o‘tishini anglatadi. Bu jarayon ijtimoiy-iqti-
sodiy taraqqiyotga katta ta’sir ko‘rsatadi, chunki migrant talabalar qabul qiluvchi mamlakatlar uchun yangi g‘oy-
alar va innovatsiyalar manbai bo‘lishi mumkin. Talabalar o‘z tajribalarini boshqalar bilan baham ko‘rish orqali 
yangi do‘stliklar o‘rnatadilar va global miqyosda o‘zaro aloqalarni rivojlantiradilar. Globallashuv jarayoni intel-
lektual migratsiyani yanada kuchaytirmoqda, chunki talabalar turli mamlakatlardan o‘qish uchun tanlov qilish 
imkoniyatiga ega bo‘lmoqdalar. Bu esa, o‘z navbatida, ularning bilim va ko‘nikmalarini kengaytiradi hamda 
qabul qiluvchi mamlakatlarning iqtisodiy va madaniy rivojlanishiga hissa qo‘shadi.

MAVZUGA OID ADABIYOTLAR SHARHI
Intellektual migratsiya – bu yuqori malakali mutaxassislar, olimlar, tadqiqotchilar va STEM (fan, texno

logiya, muhandislik va matematika) sohalarida bilimga ega bo‘lgan shaxslarning bir mamlakatdan boshqa 
mamlakatga yoki ichki tashkilotlar o‘rtasida ko‘chishini anglatadi. Ushbu jarayon jahonda iqtisodiy, ijtimoiy va 
madaniy rivojlanishga katta ta’sir ko‘rsatadi. Intellektual migratsiyaning asosiy sabablari quyidagilar hisobla-
nadi: yangi imkoniyatlar, kasbiy rivojlanish, tadqiqotlar va innovatsiyalar, madaniy almashinuv. Migrant tala-
balar ham ushbu jarayonda muhim rol o‘ynaydi, chunki ular o‘z bilim va ko‘nikmalarini oshirish, yangi tajribalar 

orttirish maqsadida xorijiy mamlakatlarda ta’lim olishni maqsad qiladilar. Ularning kelishi mahalliy ta’lim tizimiga 
yangiliklar olib kiradi va madaniy diversifikatsiyani oshiradi.

Biroq, intellektual migratsiyaning ijobiy jihatlari bilan bir qatorda ayrim muammolar ham mavjud. Masalan, 
“miya oqimi” muammosi, ya’ni yuqori malakali mutaxassislarning o‘z yurtlaridan ketishi natijasida ularning 
mamlakatlari uchun zarur bo‘lgan bilim va ko‘nikmalarning yo‘qolishi kuzatilishi mumkin. Shuning uchun davlatlar 
intellektual migratsiyani boshqarish va undan samarali foydalanish uchun turli strategiyalarni ishlab chiqish-
lari zarur. Bunday strategiyalar migrant talabalar mahalliy iqtisodiy rivojlanishga hissa qo‘shishini ta’minlash, 
ularning bilim va tajribalaridan o‘z yurtlarida foydalanish imkoniyatlarini yaratishga qaratilgan bo‘lishi mumkin.

Yuqori malakali immigratsiya, xususan, migrant talabalar orqali AQSHda aholi daromadlarining oshishiga 
muhim hissa qo‘shadi. Dj. Baound, G. Xanna va N. Moraleslarning hisob-kitoblariga ko‘ra, malakali ishchilar o‘z 
bilim va ko‘nikmalarini qo‘llash orqali iqtisodiy rivojlanishga hissa qo‘shmoqda [1].

Migrant talabalar, o‘z navbatida, ta’lim olish jarayonida yangi g‘oyalar va innovatsiyalarni keltirib chiqa-
radilar, bu esa iqtisodiy faoliyatni jonlantirishga yordam beradi. Migrant talabalar o‘zlarining malakalarini 
oshirish, yangi bilimlarni egallash va zamonaviy texnologiyalar bilan tanishish imkoniyatiga ega bo‘ladilar. Ular 
universitetlarda tahsil olayotgan davrda nafaqat o‘zlari uchun, balki mahalliy iqtisodiyot uchun ham foydali 
bo‘lgan tadqiqotlar va loyihalarda ishtirok etadilar. Bu jarayon, o‘z navbatida, yangi ish o‘rinlarini yaratishga 
hamda mahalliy ishchilar uchun yangi imkoniyatlarni ochishga olib keladi.

Shuningdek, migrant talabalar ko‘pincha tadbirkorlik ruhiga ega bo‘lib, o‘z bizneslarini yaratish orqali iqti-
sodiy o‘sishga hissa qo‘shadilar. Ularning innovatsion g‘oyalari va yangi yondashuvlari mahalliy bozorni diver-
sifikatsiya qilishga yordam beradi hamda iqtisodiy barqarorlikni oshiradi.

N. Ja’imovich va X. Syular yuqori malakali migratsiyaning jamiyatdagi tengsizlikni kamaytirishga xizmat 
qilishi mumkinligini ta’kidlaydilar [2]. Yuqori malakali migrantlar o‘z bilim va ko‘nikmalarini jamiyatga olib kirish 
orqali iqtisodiy o‘sishni rag‘batlantiradilar va yangi ish o‘rinlarini yaratadilar. Bu jarayon bir necha yo‘nalishlarda 
amalga oshishi mumkin: ish o‘rinlarini yaratish, malaka oshirish, innovatsiya va texnologiyalarni rivojlantirish, 
ijtimoiy integratsiya hamda resurslarning taqsimlanishi.

Malakali migrantlar ko‘pincha yangi biznes va startaplarni tashkil etadilar, bu esa yangi ish o‘rinlarini 
yaratadi. Ular ta’lim muassasalarida tahsil olayotgan davrda o‘z bilimlarini boshqalar bilan baham ko‘radilar, 
bu esa mahalliy aholi uchun yangi imkoniyatlar yaratadi. Yuqori malakali migrantlar yangi g‘oyalar, innovat-
siyalar va zamonaviy texnologiyalarni olib kirish orqali iqtisodiyot samaradorligini oshiradilar, bu esa iqtisodiy 
tengsizlikni kamaytirishga yordam beradi. Malakali migrantlar jamiyatga qo‘shilganida, ular ijtimoiy integratsiya 
jarayonini kuchaytiradilar, bu esa turli ijtimoiy guruhlar o‘rtasida hamkorlikni rivojlantiradi va tengsizlikni kamay-
tirishga xizmat qiladi. Yuqori malakali ishchilar tomonidan yaratilgan yangi imkoniyatlar va resurslar, masalan, 
investitsiyalar hamda iqtisodiy faoliyat turlari, jamiyatda tengsizlikni kamaytirishga yordam berishi mumkin. Shu 
sababli yuqori malakali migratsiya nafaqat iqtisodiy o‘sishga, balki ijtimoiy adolat va tengsizlikning kamayishiga 
ham hissa qo‘shishi mumkin.

J. Xantning ta’lim vizalari va stajirovkalar orqali kirib kelgan immigrantlar masalasiga oid tadqiqotlari yuqori 
malakali ishchilar oqimini boshqarish hamda ularning iqtisodiy va ijtimoiy ta’sirini baholashda muhim аhамiyatga 
ega [3]. Ta’lim vizasi orqali mamlakatga kirgan migrant talabalar o‘zlarining bilim va ko‘nikmalarini rivojlantirish 
bilan birga, mahalliy iqtisodiyotga ham katta hissa qo‘shadilar. Ular ta’lim jarayonida yangi g‘oyalar, innovatsi-
yalar va zamonaviy texnologiyalarni o‘rganadilar, bu esa o‘z navbatida ularni bitirgandan so‘ng malakali ishchi 
kuchiga aylanishlariga imkon beradi.

Stajirovkalar esa migrant talabalar uchun amaliy tajriba orttirish imkonini yaratadi. Bu jarayon nafaqat 
ularning professional malakalarini oshiradi, balki mahalliy kompaniyalar uchun ham foydali hisoblanadi, chunki 
ular yangi fikrlar va yondashuvlarni olib kiradilar. Shu tariqa, ta’lim vizalari va stajirovkalar orqali kirib kelgan 
migrant talabalar nafaqat o‘z shaxsiy rivojlanishlariga hissa qo‘shadilar, balki mahalliy jamiyat va iqtisodiyot 
rivojiga ham katta ta’sir ko‘rsatadilar. Bundan tashqari, migrant talabalar ijtimoiy integratsiya jarayonida ham 
muhim rol o‘ynaydi. Ular turli madaniyatlarni birlashtirib, mahalliy aholi bilan aloqalarni kuchaytiradilar. Bu esa 
ijtimoiy tengsizlikni kamaytirishga yordam beradi, chunki turli ijtimoiy guruhlar o‘rtasida hamkorlik va o‘zaro 
tushunishni rivojlantiradi.

TADQIQOT METODOLOGIYASI
Global mehnat bozorlari kontekstida “xalqaro darajada sotiladigan” ko‘nikmalar haqida so‘z yuritish 

global miqyosda hajmi cheklangan inson kapitali masalasiga urg‘u beradi. Shu nuqtai nazardan kelib chiqib, 
tadqiqotchi A. Solimano yuqori malakali migrantlarni talabdan kelib chiqqan holda quyidagi tarzda tasniflaydi [4]:

•	 tadbirkorlar, muhandislar va texniklar kabi mahsuldor iqtidor egalari bo‘lib, ularning faoliyati to‘g‘ridan-to‘g‘ri 
tovar va xizmatlarni ishlab chiqarishga qaratilgan;

•	 akademik (bilvosita) iqtidor egalari sifatida olimlar, tadqiqotchilar va ilmiy tadqiqot loyihalari rahbarlari. Ular 
asosan universitetlar, ilmiy-tadqiqot va tahliliy markazlarda faoliyat yuritib, natijasi tijorat qiymatiga ega 
mahsulotlar hamda resurslarga aylantiriladigan ilmiy bilimlarni ishlab chiqish yoki ularga egalik qilish bilan 
shug‘ullanadilar;

•	 vrachlar, hamshiralar va o‘qituvchilar kabi ijtimoiy soha vakillari bo‘lib, ular jamiyat uchun muhim xizmatlarni 
ko‘rsatish bilan shug‘ullanadilar.

Shu o‘rinda, 2000-yilda IHRIT o‘zining yuqori malakali migrantlar to‘g‘risidagi hisobotida xalqaro talabalar 
kategoriyasini ham qo‘sha boshlaganini ta’kidlash joiz. Bunga sabab migrant talabalar oqimi mamlakat uchun 
potensial yuqori malakali migrantlar guruhini shakllantirishi bilan izohlanadi. Ularning mamlakat tili, hayoti va 
madaniyatiga moslashuvi, hukumat talabi darajasidagi bilimga ega bo‘lishi hamda talabalar o‘rtasidagi aloqalar 
kelajakdagi yuqori malakali kadrlar migratsiyasi va ularning sirkulyatsiyasiga turtki beradi. Bu o‘rinda P. Raghu-
ramning talabalar migratsiyasi “bilimlar migratsiyasi”ning muhim komponenti ekanligiga urg‘u berishi ham o‘rinli 
hisoblanadi [5].

Yuqoridagi nazariy va statistik tahlillar O‘zbekiston ta’lim tizimi kontekstida aniq amaliy mazmun kasb etadi. 
O‘zbekiston keyingi o‘n yillikda ta’lim vizalari orqali kirib kelayotgan xorijlik talabalar sonining keskin o‘sishiga 
guvoh bo‘lmoqda. Milliy statistika qo‘mitasi ma’lumotlariga ko‘ra, 2015/2016-o‘quv yilida bor-yo‘g‘i 0,7 ming 
nafarni tashkil etgan mazkur ko‘rsatkich 2024/2025-o‘quv yili boshiga kelib qariyb 18 barobar o‘sib, 12,5 ming 
nafarga yetgan. 2025-yilda esa ta’lim olish maqsadida mamlakatga kelgan xorijlik fuqarolar soni 33 287 nafarni 
tashkil etdi, bu o‘tgan yilning shu davriga nisbatan 11 307 nafarga yoki 51,5 foizga ko‘pdir.

So‘nggi yillardagi davlat siyosatining asosiy maqsadlaridan biri ta’lim xizmatlarini eksport qilish orqali yiliga 
20 million dollargacha qo‘shimcha daromad olishdan iborat. Ushbu maqsadga erishish uchun maxsus talaba 
vizalarini joriy etish va xorijlik talabalarni, birinchi navbatda, Qirg‘iziston, Tojikiston, Xitoy hamda Hindistondan 
jalb qilish choralari ko‘rilmoqda. Ayni paytda xalqaro talabalar tarkibida Hindiston yetakchi o‘rinni egallab 
(14 322 nafar), undan keyin Turkmaniston (8 348 nafar) va Tojikiston (2 323 nafar) qayd etilgan [3].

TAHLIL VA NATIJALAR
Hozirda mamlakatimiz oliy ta’lim muassasalarining jami kontingenti 707,3 ming nafarni tashkil etadi. 

Mazkur migratsiya kanali orqali kirib kelayotgan xorijlik talabalar nafaqat o‘zlarining bilim va ko‘nikmalarini 
rivojlantirmoqda, balki mahalliy jamiyat va iqtisodiyot taraqqiyotiga ham ijobiy ta’sir ko‘rsatmoqda. Ular ta’lim 
jarayonida zamonaviy texnologiyalar va innovatsiyalarni o‘zlashtirib, mahalliy korxonalarni yangi yondashuvlar 
bilan tanishtirmoqda. Shu bilan birga, ularning mavjudligi va faoliyati mahalliy iqtisodiyotga qo‘shimcha soliq 
tushumlari, turar joy va xizmatlar sohasida talabning oshishi, shuningdek, madaniy boyish hamda ijtimoiy kapi-
talning kengayishi orqali ta’sir ko‘rsatmoqda.

Ammo O‘zbekiston uchun eng muhim strategik masala – xalqaro talabalar bitiruvdan keyin mamlakatda 
qolib, yuqori malakali ishchi kuchiga aylanadimi yoki o‘z vatanlariga qaytib, o‘sha yerda iqtisodiy faoliyatni 
davom ettiradimi, degan savoldir. Buni “bilimlar migratsiyasi”ning ikki yo‘nalishi – “brain gain” (aqllarning kirib 
kelishi) va “brain circulation” (aqllarning aylanma harakati) nuqtai nazaridan tahlil qilish mumkin.

O‘zbekiston so‘nggi yillarda aynan ushbu ikkinchi yo‘nalish – “aylanma aqllar” modelini qo‘llab-quvvat-
lashga alohida e’tibor qaratmoqda. 2024-yilda Germaniya bilan imzolangan migratsiya va mobillik bo‘yicha 
hukumatlararo bitim (25 moddadan iborat) talabalar, stajyorlar, tadqiqotchilar va boshqa malakali mutaxas-
sislarning ikki mamlakat o‘rtasida erkin harakatlanishini ta’minlashga qaratilgan. Shuningdek, O‘zbekiston 
Germaniya, Yaponiya, Janubiy Koreya, Saudiya Arabistoni, Turkiya va qator Yevropa davlatlari – Polsha, Italiya 
hamda Shvetsiya bilan mehnat migratsiyasi bo‘yicha amaliy hamkorlikni faol yo‘lga qo‘ymoqda. Ushbu bitimlar 
O‘zbekistonning global mehnat bozorida malakali ishchi kuchiga ega mamlakat sifatidagi mavqeini mustah
kamlamoqda.

Hozirda xorijiy mehnat bozorida 140 ming nafar malakali mutaxassisga buyurtma mavjud, ammo til va 
kasbiy malaka bo‘yicha talablarga javob bera oladigan mutaxassislarni tayyorlash borasida amalga oshirilishi 
lozim bo‘lgan ishlar hali ko‘p. Xususan, Germaniyada 40 ming hamshiraga, Yaponiyada esa 15 ming qurilish, 
logistika va servis sohasi xodimlariga ehtiyoj mavjud. Bu raqamlar Solimano tasnifining birinchi (“mahsuldor 
iqtidor egalari”) va uchinchi (“ijtimoiy sohadagi iqtidor egalari”) kategoriyalari bo‘yicha talab yuqori ekanligini 
ko‘rsatadi.

Mazkur ikki tomonlama migratsion harakat – O‘zbekistonga ta’lim va ilmiy tadqiqotlar uchun kelayotgan 
xorijliklar hamda O‘zbekistondan xorijga ketayotgan malakali ishchilar va bitiruvchilar – “bilimlar migratsi-
yasi”ning zamonaviy shakli hisoblanadi. P. Raghuram ta’kidlaganidek, talabalar migratsiyasi “bilimlar migratsi-

yasi”ning muhim komponentidir. O‘zbekiston bu borada muhim institutsional islohotlarni amalga oshirmoqda. 
Toshkentda xorijga ishga tayyorlash markazi, Termizda esa “Yagona migratsiya xizmatlari” markazi tashkil 
etilmoqda. Shuningdek, IT-mutaxassislar uchun 3-yillik IT-Visa joriy etilgan bo‘lib, mazkur viza egalari O‘zbe
kiston fuqarolari bilan teng shartlarda ta’lim va tibbiy xizmatlardan foydalanish imkoniyatiga ega.

XULOSA VA TAKLIFLAR
Globallashuv jarayonida talaba-yoshlarning intellektual migratsiyadagi ishtiroki zamonaviy jamiyat taraq

qiyotining muhim omillaridan biri hisoblanadi. Akademik mobillik va xalqaro ta’lim almashinuvi yoshlarning bilim, 
ko‘nikma hamda kasbiy kompetensiyalarini rivojlantirishga xizmat qiladi. Shu bilan birga, intellektual migratsiya 
innovatsion g‘oyalar almashinuvi, ilmiy hamkorlikning kengayishi va milliy kadrlar salohiyatining oshishiga ijobiy 
ta’sir ko‘rsatadi.

Bugungi kunda talaba-yoshlarning xorijiy ta’lim dasturlarida faol ishtirok etishi ularning raqobatbardosh 
mutaxassis sifatida shakllanishiga zamin yaratmoqda. Shu sababli oliy ta’lim tizimida xalqaro hamkorlikni rivoj
lantirish, yoshlarning ilmiy-ijodiy salohiyatini qo‘llab-quvvatlash hamda o‘zlashtirilgan ilg‘or tajribalarni milliy 
taraqqiyot yo‘lida samarali qo‘llash muhim ahamiyat kasb etadi.

O‘zbekiston ta’lim vizalari va migratsiya siyosatini shakllantirishda global tendensiyalar hamda mahalliy 
iqtisodiy ehtiyojlar o‘rtasidagi murakkab muvozanatni topishga intilmoqda. Xalqaro talabalar oqimi mamlakat 
uchun potensial yuqori malakali ishchi kuchining muhim manbai hisoblanadi. Ularning til va madaniyatga 
moslashuvi, hukumat talabi darajasidagi bilimga ega bo‘lishi hamda talabalar o‘rtasidagi aloqalar kelajakdagi 
kadrlar migratsiyasining asosini tashkil etadi.

Biroq aynan shu yerda eng muhim strategik tanlov yashiringan: O‘zbekiston o‘qitgan xorijlik talabalarni 
mamlakatda qolishga rag‘batlantirish orqalimi, ularning boshqa mamlakatlarga ketishini qo‘llab-quvvatlash 
orqalimi yoki ikki tomonlama “aylanma migratsiya” modelini yanada chuqurlashtirish orqalimi o‘z iqtisodiy 
manfaatlariga erishmoqchi? Javob hali aniq emas, ammo bu savol O‘zbekistonning keyingi o‘n yillikdagi inson 
kapitali siyosatining asosiy yo‘nalishini belgilab beradi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

